Nijeriya Da Amirka Sun Bude Gurbin Zuba
Jarin Harkokin Noma Mai Suna LAKAJI

Alb

Jakadan Kasar Amirka, (mai murabus) Martin Brennan ne, ke gabatar da jawabin bude gurbin zuba jarin harkokin
noman, na Lagos da Kano da Jibiya, mai suna (LAKAJI), a taron da aka yi, a ranar 29 ga watan Agustan 2013, a
Birnin Abuja. Idika Onyukwu ne ya dauko hoton.

Ranar 29 ga watan Agusta, Ministan Harkokin Ciniki da Zuba jari, Olusegun
Aganga, tare da Jakadan Amirka, (mai murabus), Martin Brennan, da Gwamna
Rabiu Kwankwaso da Mataimakin Gwamnan Jihar Neja, Ahmed Musa Ibeto, suka
bude wata kafar da za ta maye gurbin sana’o’in harkokin noman da zuba
jarurrukan nan, da aka sani, a kan babbar hanyar da ta ratsa Yammacin Sahara.

Shirin Bunkasa Noman da Zuba Jari, mai suna LAKAJI, wani katafaren gurbin
samun damar zuba jarurrukan ne, da zai hade manyan biranen Nijeriya, watau
Lagos da Kano. Kuma Hukumar Bunkasa Harkokin Ci Gaban Kasashen Waje ta
Kasar Amirka, (USAID) ce, ta aiwatar da wannan shirin, ta hannun Shirin Fadada
Harkokin Ciniki da Sufuri na Nijeriya, da aka fi sani da suna NEXTT. An
Kaddamar da shirin ne, bisa ga wani tallafin da aka taba bayarwa, don inganta
harkokin ciniki, a Nijeriya. Sauran taimakon, na da, sun hada da tsoma hannun
Kasar Amirka, ga bunKasa dokokin aikin kwastan, da Karfafa rage yawan asarar da
Hukumar Aikin Kwastan ta Nijeriya ke yi, da kuma sabunta harkokin gwajin
inganci, na Hukumar Kula da Harkokin Abinci da Magunguna ta Kasa, dake
Nijeriya.

Shirin na LAKAIJI, zai hade dangantakar dake akwai, a manyan yankunan ayyuka
da sarrafa kayayyakin da ake saye da sayar wa Kasashen waje, ta hannun tashar
jiragen ruwan Lagos. A Arewa kuma, shirin zai karkata zuwa Birnin Niamey, na
Kasar Nijar har ya zuwa tsakiyar Hamadar Sahel dake Yammacin Afrika. Shirin ya
yi rajistar kamar ton miliyan 30, na kayayyakin da za a yi ta jigila, a kowace


http://photos.state.gov/libraries/nigeria/487468/images/AmbBrennanRemarksLakajiSummit.jpg
http://photos.state.gov/libraries/nigeria/487468/images/AmbBrennanRemarksLakajiSummit.jpg

shekara, kuma wannan shine misalin fiye da kashi 50 cikin 100, na yawan
kayayyakin da Kasa ke jigila, a Kasa.

"A dukan tsawon wannan shirin, mun tantance, da kuma gano manyan guraben
damar zuba jarurrukan da suka shafi irin su nunannun ‘ya’yan itatuwan da za a
tsinka, kai-tsaye," in ji Dokta Mirna Nedelcovych, na Kamfanin CARANA, mai
aiwatar da harkokin bayar da tallafin na Kasar Amirka, ga Shirin na NEXTT.

A cikin jawabinsa, Ambassador Martin Brennan (mai murabus), ya tabbatar da
KoKarin Kasar Amirka, na hada hannu da gwamnatin Nijeriya, da kuma daukacin
masu sha’awar da suka halarci wannan taron, waje kawo ci gaban tabbatar da
“alkawari da haKiKancewar” harkokin zuba jarurruka da inganta cinikin amfanin
noma, a shirin.



